
ЯРИМ ЙИЛЛИК САРҲИСОБИ: 
ҚОЗОҒИСТОН САНОАТИ 2024 ЙИЛНИНГ

 БИРИНЧИ ЯРМИДА 

РАНГЛИ МЕТАЛЛУРГИЯ: ФОЙДАЛИ ҚАЗИЛМАЛАР
 СОҲАСИДА ҲАМКОРЛИК

2024 йилнинг биринчи ярмида Корея Республикаси 
Савдо, саноат ва энергетика вазирлиги билан соҳадаги 
ҳамкорликни чуқурлаштиришга қаратилган англашув 
меморандумларини имзолади.

Маҳаллий қонунчилик доирасида бир қатор ўзгарти-
ришлар ишлаб чиқилмоқда, шу жумладан, ушбу соҳада-
ги маҳсулот талаблари билан боғлиқ техник регламент-
ларга ўзгартиришлар.

Шу билан бирга, рангли металлургия иншоотларини 
терроризмга қарши ҳимоя қилишни кучайтириш чора-
тадбирларига эътибор қаратилаётгани тизимли корхона-
лар фаолияти хавфсизлиги ва барқарорлигини таъмин-
лаш муҳимлигини кўрсатмоқда.

МАШИНАСОЗЛИК: САРМОЯВИЙ ҲАМКОРЛИК ВА 
ИШЛАБ ЧИҚАРИШНИ ЗАМОНАВИЙЛАШТИРИШ

2024 йилнинг биринчи ярмида Қозоғистонда саноат 
маҳсулоти ишлаб чиқариш ҳажми 814,4 миллиард тен-
гега етди. Шу даврда 62 минг 435 дона барча турдаги 
енгил автомобиллар, жумладан, тиркама ва ярим тирка-
ма, 57 минг 55 дона енгил автомобиль ва 1 минг 90 дона 
автобус ишлаб чиқарилди.

Ҳукумат қарори билан трансформатор ва электр 
станциялари давлат харидининг миллий тартибидан 
чиқарилди, рўйхат 1,6 мингдан ортиқ машинасозлик 
товарлари билан кенгайтирилди. Бу чора-тадбирлар ма-
ҳаллий ишлаб чиқаришни рағбатлантириш ва маҳаллий 
ишлаб чиқарувчиларни қўллаб-қувватлашга қаратилган.

Темир йўл тармоғини ривожлантириш ва замонавий-
лаштиришга алоҳида эътибор қаратилди. Темир йўл 
тармоғини ривожлантириш ва модернизация қилиш дои-
расида сармоя шартномасининг қўшимча келишувига 
мувофиқ, темир йўл локомотивлари ва ҳаракат тарки-
бини ишлаб чиқариш ва уларга техник хизмат кўрсатиш 
лойиҳасини солиқ ва божхона тўловларидан озод қилиш 
муддати узайтирилади. Бу қадам саноатни ривожланти-
риш ва унинг рақобатбардошлигини оширишга хизмат 
қилмоқда.

12 июнь куни Корея Республикасининг 7,53 миллион 
долларлик гранти эвазига лифт саноати учун тажриба-
тадқиқот R&D марказини ташкил этиш бўйича музокара-
лар ҳужжати имзоланди. Мазкур лойиҳа инновациявий 
технологияларни жорий этиш ва ишлаб чиқарилаётган 
маҳсулот сифатини оширишга қаратилган.

Евроосиё иқтисодий комиссияси билан ҳамкорлик 
доирасида айрим товарларга импорт божхона тўлов-
ларини вақтинча камайтириш тўғрисида қарор қабул 
қилинди, бу эса Қозоғистонда электротехника маҳсулот-
ларини ишлаб чиқариш шартларини яхшилашга хизмат 
қилмоқда.

Ҳукуматнинг 2024 йилда иқтисодий ўсишни таъмин-
лаш бўйича чора-тадбирлар дастурини амалга ошириш 
доирасида 50 миллиард тенге миқдоридаги давлат сар-
моявий таклифи ишлаб чиқилди. Ушбу таклиф мамла-
катнинг асосий саноат холдинглари, жумладан, “Байте-
рек” миллий бошқарув холдинги, “Қозоғистон тараққиёт 
банки” ва “Саноатни ривожлантириш жамғармаси” ҲЖ 
низомий капиталини оширишга қаратилган.

ҚУРИЛИШ МАТЕРИАЛЛАРИ, МЕБЕЛЬ, ҚОҒОЗ 
ИШЛАБ ЧИҚАРИШ ВА ЁҒОЧГА ИШЛОВ БЕРИШ

Давлат томонидан тартибга солиш доирасида турли 
хил қурилиш ва иссиқлик изоляциялаш материаллари 
учун миллий давлат харидлари тартибидан олинган 
истиснолар маҳаллий ишлаб чиқарувчиларни қўллаб-
қувватлашга қаратилган. Қурилиш бозори таҳлил қилин-
ди. 2024 йил сентябрь ойида “Техно-НИКОЛЬ Марказий 
Осиё” МЧБнинг иссиқлик изоляциялаш материаллари 
заводини очиш режалаштирилган.

Дастлабки 4 ойда мебель саноатида ишлаб чиқарил-
ган маҳсулот ҳажми 31,2 миллиард тенгени ташкил этди. 
Соҳага 1,6 миллиард тенге миқдорида сармоялар жалб 
қилинди.

ЕНГИЛ САНОАТ: МУҲИМ ЎЗГАРИШЛАР
 ВА ЯНГИЛИКЛАР

Жорий йилнинг февраль ойида Ҳукумат қарори билан 
енгил саноат маҳсулотларини давлат харидларида 2 
йил муддатга вақтинча миллий режимдан чиқаришни 
назарда тутган эди. Бу қадам маҳаллий ишлаб чиқарув-
чиларни қўллаб-қувватлаш ва соҳа ривожини рағбат-
лантиришга қаратилган.

2023-2029 йилларда ишлаб чиқариш саноатини 
тараққий эттириш концепциясини амалга ошириш дои-
расида енгил саноат-сармоявий лойиҳаларини амалга 
оширишнинг асосий йўналишлари қаторига киритилди.

“AZALA Textile” МЧБнинг қурилиш ва транспорт со-
ҳасидаги йирик компаниялар билан ҳамкорлиги муҳим 
қадам бўлди. Маҳаллий қамровни юқори даражада таъ-
минлаш мажбурияти билан кўрпа-тўшакларни етказиб 
бериш бўйича узоқ муддатли шартномалар тузилди. 
Умумий қиймати 2,6 миллиард тенге бўлган шартнома-
лар имзоланди, бу Қозоғистон ишлаб чиқарувчилари-
нинг ишончи ва бозордаги мавқеи мустаҳкамланганидан 
далолат беради.

2024 йилнинг биринчи ярмида енгил саноат маҳсулот-
лари ишлаб чиқариш ҳажми 95,7 миллиард тенгени таш-
кил этди. Кийим-кечак ишлаб чиқариш шўъбаси ижобий 
жўшқинликни намоён этди, юксалиш 11,5 фоизни ташкил 
этди.

2024 йилнинг январь-апрель ойларида енгил саноат 
маҳсулотлари экспорти 67,3 миллион долларга етди, 
бу ўтган йилга нисбатан 69 фоизга кўпдир. Экспорт қи-
линадиган асосий маҳсулотлар ичида трикотаж маҳсу-
лотлари, майкалар, кўйлаклар, сумкалар ва қадоқлаш 
пакетлари бор. Россия, Туркия ва Хитой асосий савдо 
бозорлари бўлиб қолади.

2024 йилнинг 6 ойида енгил саноатнинг асосий ка-
питалига киритилган сармоялар 4,2 миллиард тенгени 
ташкил этди. Шу билан бирга, кийим-кечак ишлаб чиқа-
ришга йўналтирилган сармоялар 6,7 баробар ошиб, 1,3 
миллиард тенгега етди, тери ва тери маҳсулотлари са-
ноатидаги сармоялар 3 баравар – 94 миллион тенгегача 
ўсди.

               Рrimeminister.kz.

Қасим-Жўмарт Тўқаевга 
одил судловнинг долзарб 
масалалари ва суд-ҳуқуқ 
тизимини янада замона-
вийлаштириш чора-тад-
бирлари ҳақида маълу-
мот берилди.

Президентга суд-ҳуқуқ тизими-
ни рақамлаштириш, айрим  маъ-
мурий ҳуқуқбузарликлар тўғриси-
даги ишларни автоматлаштириш 
ҳақида маълумот берилди.

 – Инсон ҳуқуқлари ва эркин-
ликларини муҳофаза қилиш-
нинг таъсирли воситасини барпо 
этиш, халқаро ташкилотлар ва 
ҳуқуқни муҳофаза қилувчи ор-
ганлар билан ҳамкорликни кен-
гайтириш, давлат муассасалари 
ходимлари ва аҳолининг инсон 
ҳуқуқлари бўйича маданиятини 
юксалтириш  мақсадида БМТнинг 
Инсон ҳуқуқлари ва бошқарув 
тизимини демократиялашни қўл-
лаб-қувватлаш дастури доира-

сида мамлакатимизда кенг қам-
ровли ишлар олиб борилмоқда. 
Медиация тизими ривожланиб, 
фуқаролик ва маъмурий ишлар 
бўйича ярашув тартиб-таомилла-
рини қўллаб-қувватлаш кўрсат-
кичлари ортиб бормоқда, – деди 
Асламбек Мерғалиев.

Учрашув  якунида Давлат раҳ-
бари  Қозоғистоннинг демократик 
ўзгаришларга содиқлигини намо-
йиш қилиш, юртимизда кечаётган 
улкан ўзгаришлар ва янгила-
нишлар даврида аввало инсон 
ҳуқуқларини ҳимоя қилиш ва 
рағбатлантириш бирламчи вази-

фалардан бири эканилигини таъ-
кидлаб, соҳа кадрлари сифатини 
яхшилаш , қонун устуворлигини 
таъминлаш ва аҳолининг судлар-
га ишончини мустаҳкамлаш юза-
сидан кўрсатмалар берди.

                                     
Akorda.kz.

ИНСОН ҲУҚУҚЛАРИНИ ТАЪМИНЛАШ –  
БОШ МАҚСАДИМИЗ

Тадбиркор оиласи билан Па-
риждаги ёзги Олимпиада ўйин-
ларини томоша қилиб, Елдўс 
Сметовга мухлислик қилди. 

– Мен спорт ишқибозиман, 
Олимпиадани мунтазам ку-

затиб бораман. Елдўс ёзги 
Олимпиадада биринчи ўринни 
эгаллашига умид қилгандим. 
Умидим оқланди. Елдўснинг 
телефон рақамини топиб, унга 
қўнғироқ қилдим ва қишлоққа 

таклиф қилдим. Мен унга 100та 
от ҳадя қиламан. Қишлоқ бо-
лаларини Олимпия чемпиони 
билан таништираман. Чемпион-
лар қишлоқдан чиқади. Дзю-
дочини шахсан танимасам-да, 
ютуқларидан воқифман, – деди 
тадбиркор Ануар Маханов.

Таъкидлаш жоиз, чемпионга 
наслдор отлар  ҳадя қилинади.                  

    24.kz.

Вилоят ҳокими Дархан Сатибалди бош-
қарган йиғилишда соҳадаги муаммолар му-
ҳокама қилинди. Масъул шахсларга тегишли 
топшириқлар берилди. Вилоят раҳбари деҳ-
қонларга минерал ўғитларни ўз вақтида тар-
қатиш, ўзаро тажриба алмашиш тадбирлари-
ни ўтказиш, сувни тежаш технологияларини 
татбиқ этиш, соҳага сармоя жалб этиш бора-
сидаги ишларни янада кучайтириш юзасидан 
топшириқлар берди.

– Ҳосилдорликни оширишда сувни тежаш 
ва бошқа янги технологияларни жорий этиш 
муҳим аҳамиятга эга. Сувни тежаш техноло-
гиясини жорий этиш бўйича ҳар бир туман 
ҳокимига аниқ режа берилиши керак. Деҳқон-
лар ўртасида тушунтириш ишларини олиб 
бориш зарур. Ишни тегишли даражада юрита 
олмаётган туманлардаги масъул раҳбар-
ларга қатъий чоралар кўрилади. Изланиш-
дан тўхтаманг, қишлоқ хўжалигига сармоя 
киритинг. Акс ҳолда минтақанинг салоҳияти 
юксалмайди. Қишлоқ хўжалиги техникасини 
янгилашни ҳам кучайтириш керак, – деди 
Дархан Сатибалди.

Қишлоқ хўжалик вазирлигининг “Йўл хари-
таси”га кўра, ўтган даврда ишлаб чиқарувчи-
ларни қўллаб-қувватлаш мақсадида вилоят 
бюджетидан 7 млрд тенге маблағ ажратилиб, 
тўлиқ ўзлаштирилди.

Олти ойда 13 минг гектар майдонда сувни 
тежайдиган технологиялар жорий этилди. 

Улардан 8,1 минг гектар майдонда томчила-
тиб, 4,9 минг гектар майдонда эса ёмғирла-
тиб суғориш технологиялари жорий этилган.

Жорий йилда қишлоқ хўжалиги экинлари 
ўтган йилга нисбатан 3,4 минг гектарга кўпа-
йиб, 873,6 мингни ташкил этди. Даромадли, 
сув кам талаб қиладиган экинлар экишга 
устувор аҳамият қаратилади. Жумладан, 8 
минг гектарга (281 минг га) нўхат, 6 минг гек-
тарга (230 минг га), сабзавот, картошка, полиз 

экинлари 3 минг гектарга (129 минг га), пахта 
минг гектарга, яна минг гектарга турфа экин-
лар экилган), мойбоп экинлар 6 минг гектарга 
қисқартирилди. Айни пайтда вилоятнинг бир 
қанча туманларида қанд лавлагиси экилмоқ-
да.

Минтақанинг ўзига хос хусусиятларидан 
келиб чиққан ҳолда ғалла йиғим-терими мав-
суми қизғин давом этмоқда. Бугунги кунга 
қадар 282 минг гектар майдоннинг 220 минг 
гектари ўриб олиниб, 554 минг тонна ҳосил 
йиғилди, ҳосилдорлик гектаридан 25,2 цент-
нерни ташкил этди. Жами 716 минг тонна 
ғалла йиғиб олиниши кутилмоқда. Бу йил 3,5 
млн. тонна сабзавот, боғ ва картошка маҳсу-
лотларини йиғиш режаланмоқда.

Мажлисда вилоятда пахта кластерини 
ривожлантиришнинг бориши ҳам муҳокама 
қилиниб, “Ижтимоий-тадбиркорлик корпора-
цияси” ҲЖ бошқаруви раиси Файзулла Бай-
дуллаевнинг ҳисоботи тингланди. 

– Вилоятда “Пахта кластерини яратиш” 
лойиҳаси амалга оширилмоқда. 1200 гектар 
майдонга томчилатиб суғориш усулида элита 
навлари экилди. Гектаридан 60 центнердан 
ҳосил олиш кўзда тутилган. 40та доимий иш 
ўрни очилди. Келгусида лойиҳа доирасида 
вилоятда заводлар очиш орқали 9 турдаги 
пахта маҳсулотларини ишлаб чиқариш режа-
лаштирилган, – деди у. 

 Вилоят ҳокимининг матбуот хизмати.

Чемпионга – 100та от
АҚТЎБЕЛИК ТАДБИРКОР ОЛИМПИАДА ЧЕМПИОНИ

 ЕЛДЎС СМЕТОВГА 100та ОТ ҲАДЯ ҚИЛАДИ

Ақтўбелик тадбиркор Ануар Маханов дзюдо бўйича 
Олимпия ўйинлари чемпиони Елдўс Сметовга қўнғироқ 
қилиб, табриклади ва қишлоққа таклиф қилди. У чемпион-
га 100та от ҳадя қилганини маълум қилди.

ВИЛОЯТИМИЗ ҚИШЛОҚ ХЎЖАЛИГИ 
МАҲСУЛОТЛАРИНИ ЕТИШТИРИШ ҲАЖМИ БЎЙИЧА

 РЕСПУБЛИКАДА БИРИНЧИ ЎРИННИ ЭГАЛЛАДИ

Давлат раҳбари Қасим-Жўмарт Тўқаев қишлоқ хўжалиги-
да жами ишлаб чиқариш ҳажмини 2 баравар ошириш юза-
сидан топшириқ берган эди. Туркистон вилоятида ҳам бу 
борада кенг кўламли ишлар амалга оширилмоқда. Вилоят-
да умумий маҳсулот ҳажмининг ўсиши 107,1 фоизни (216,9 
млрд. тенге) ташкил этиб, республикада биринчи ўринни 
эгаллади.

Сиёсат ва иқтисодиёт

 Туманлардан хабарлар

ТАБИАТНИ АСРАШ 	 
БОШ МАҚСАД

Сайрам тумани маркази – Оқсувкент қиш-
лоғидаги истироҳат боғида меҳнат фахрий-
лари, Афғон уруши ва Семей ядро полиго-
нида хизмат қилган фуқаролар иштирокида 
тозалик акцияси ўтказилди. Тадбир авва-
лида туман Фахрийлар кенгаши раиси Иляс 
Айтжан сўзга чиқди.

– Президентимиз Қасим-Жўмарт Тўқаев “Тоза 
Қозоғистон” акциясини ўтказиш ташаббусини кў-
тариб, жамиятда экологик маданиятни шакллан-
тириш, табиатни муҳофаза қилиш муҳимлигини 
таъкидлаган эди, – деди у. – Дарҳақиқат, биз ўз 
ватанимиз экологиясини тоза сақлашимиз керак. 
Бу – умуммиллий масала. Кўча, уй, ҳовлилари-
мизнинг тоза ва озода бўлиши ўзимизга боғлиқ. 
Бугунги тозалик акциясида иштирок этганларга 
миннатдорчилик билдираман, – деди у.

Шу куни истироҳат боғидаги Улуғ Ватан уруши 
қаҳрамонлари ёдгорлиги атрофи тозаланиб, ах-
латлар чиқарилди. Бундай тадбирлар келгусида 
ҳам давом эттирилади.

БАНАН 
ЕТИШТИРИЛМОҚДА

Сайрам тумани қишлоқ хўжалик маҳсу-
лотларини етиштириш бўйича вилоятда 
пешқадам. Деҳқонларга давлат томонидан 
тегишли ёрдам кўрсатилмоқда. Жумладан, 
уларга турли дастурлар орқали имтиёзли 
насиялар берилади.

Қайнарбулоқ қишлоғида 2023 йили июнь ойи-
да ишга туширилган “GEN GROUP KAZAKSTAN” 
иссиқхонасида  банан етиштирилмоқда. 150 киши 
доимий иш билан таъминланган иссиқхонанинг 
лойиҳа қиймати 1056 млн. тенге. Ички бозорга 
йилига 3000 тонна маҳсулот сотиш режаланган. 
Бананзорнинг умумий майдони 5,0 гектар. Бу ерга 
техника Туркиядан келтирилган.

Ўтган йили тажриба тариқасида 5,3 гектар 
майдонга “Анамуз” навининг 7400 туп кўчат  ўтқа-
зилди. Мутахассисларнинг фикрига кўра, банан 
дарахти  10-15 йил давомида мева беради.  

Келгусида тадбиркор иссиқхона мажмуаси 
майдони ни кенгайтириб, 3,7 гектар майдонда қу-
лупнай етиштиришни режаламоқда. Бугунги кунда 
туман хўжаликларида, шунингдек, лимон, хурмо 
каби тропик мевалар ҳам етиштирилмоқда. 

З. МЎМИНЖОНОВ.

Қ. Тўқаев давлатни бошқарган 
6 йил мобайнида Россия Федера-
цияси, Қирғизистон, Хитой, БАА, 
Тожикистон, Туркманистон, Туркия, 
Ўзбекистон, Озарбайжон, Германия, 
АҚШ, Арманистон, Қатар ва Саудия 
Арабистонига ташриф буюрди.

Давлат раҳбарининг Нью-Йорк 
шаҳрида ўтган Бирлашган Миллат-
лар Ташкилоти Бош Ассамблеяси 
78-сессиясидаги маърузаси, АҚШ 
оммавий ахборот воситаларига бер-
ган мусоҳабаси, унинг сафар даво-
мидаги учрашув ва музокаралар, 
имзоланган ҳужжатларни, умуман, 
ушбу расмий ташрифга доир барча 
маълумотларни жаҳон оммавий ах-
борот воситалари таҳлил қилиб, бу 
натижаларга холисона баҳо берди. 
Зеро, Президентимиз учун халқимиз, 
ватанимиз манфаатидан улуғ мақсад 
йўқ. 

 Юртбошимизнинг минтақавий ва 
халқаро сиёсатнинг долзарб муам-
молари бўйича ёндашувлари ОАВда 
зўр мамнуният билан таъкидлаб 
ўтилди. Имзоланган янги ҳужжат-
лар мажмуаси Қозоғистон билан 
Америка Қўшма Штатлари ўртаси-
даги ўзаро ишончни янада кўпроқ 
мустаҳкамлашга, ҳамкорликни ри-
вожлантириш ва чуқурлаштиришга 
кўмаклашади, деб тўла асос билан 
айта оламиз.

«Вашингтон Пост» газетасининг 
хабарига кўра, ушбу ташриф давоми-
да ўтган музокаралар, фикрлашув-
лар халқларимизнинг хавфсизлиги, 
осойишталиги ва бахт-саодати учун 
тобора кўпроқ хатар солаётган турли 
даъватлар ва таҳдидларни бартараф 
этиш борасидаги саъй-ҳаракатларни, 
ҳам халқаро, ҳам минтақа миқёси-
да тез ўзгариб бораётган мураккаб 
вазиятдан, аввало, икки давлат ман-
фаатларидан келиб чиққан ҳолда 
янада яхшироқ мувофиқлаштириш 
ва уйғунлаштиришга улкан ҳисса 
қўшди. 

Бирлашган Миллатлар Ташкилоти-
нинг Нью-Йоркдаги қароргоҳида ҳам 
Юртбошимизнинг ташаббуси билан 
беш ядровий давлат – АҚШ, Буюк 
Британия, Франция, Хитой ва Россия 
якдиллик билан ва бир пайтнинг ўзи-
да муҳим халқаро ҳужжатни – Мар-
казий Осиёда ядро қуролидан ҳоли 
ҳудуд барпо этиш тўғрисидаги Шарт-
номага Хавфсизлик кафолатлари 
тўғрисидаги Протоколни имзолашди.

Ушбу қадам Қозоғистон томони-
дан 1993 йили БМТ Бош Ассамб-
леяси минбаридан туриб илгари 
сурилган ташаббуснинг тўла амалга 
оширилишини ниҳоясига етказгани 
ҳолда, минтақавий хавфсизликни 
мустаҳкамлашга ҳамда ядро қуроли 
тарқалмаслиги ва қуролсизланиш 
бўйича дунёвий интизомнинг кучайи-
шига улкан ҳисса қўшади.

Бу борада АҚШ раҳбари Прези-
дентлар учрашувида, жумладан, 
шундай деган эди:

– Мен ядро қуролларидан холи 
бўлган дунёни барпо этиш масаласи 
бўйича кўпқиррали чора-тадбирлар 
дастурини маълум қилдим. Моск-
вада Қўшма Штатлар ва Россия 
қилган Баёнотга кўра, биз стратегик 
жанговар каллакларнинг ва уларни 
етказиш воситаларини сезиларли 
даражада қисқартиришга интиламиз. 
Иқлим ўзгаришига қарши туриш учун 
биз 80 миллиард доллар миқдорида 
экологик тоза энергияга сармоя жалб 
қилдик. Биз сезиларли даражада 
ёқилғи-самарадорлик мезонларини 
оширдик. Биз энергияни тежаш учун 
янги имтиёзлар тақдим этдик. 

Биз Бирлашган Миллатлар Ташки-
лоти билан яна қайта ишлай бошла-
дик. Ҳаракатларимизнинг айримлари 
мувафаққиятли бўлди. Айримлари 
эса келгусида ривож топиши учун 
замин яратди. Аммо хато қилишга 
ҳаққимиз йўқ: бу ишлар фақат Аме-
риканинг ҳаракатлари бўлиб қолмас-
лиги лозим. Америка дунёда якка ўзи 
иш тутганлиги учун танбеҳ берганлар 
энди Унинг ўзи дунё муаммоларини 
ҳал этиб беришини кутиб ўтирмас-
ликлари керак. Биз дунё билан му-
носабат ўрнатишнинг янги даврини 
сўзда ва амалда излаган эдик. Энди 
дунёвий муаммолар масъулиятидан 
барчамиз ўз улушларимизни олиш 
пайти келди.

 Бунга жавобан Президентимиз 
кўплаб давлатларнинг ҳамжиҳат 
саъй-ҳаракатларини, бугун нафақат 
тинчлик, балки соғлигимиз ва фаро-
вонлигимиз ҳам муштарак эканлиги-
ни таъкидлади.

– XXI асрдаги масъулият ва етак-
чилик бундан кўпроқ нарсани талаб 
қилади, – деди у. – Тақдиримиз туташ 
бўлган асрда куч ишлатиш нати-
жасиз ўйиндир. Ҳеч қайси миллат 
бошқа бир миллат устидан ҳукмрон-
лик ўрната олмайди ва ўрнатишга 
ҳаракат қилмаслиги ҳам керак. Бир 
миллатни ёки бир гуруҳ инсонларни 
бошқалардан устун қўядиган ҳар 
қандай дунё тартиби ҳеч қачон му-
ваффиқиятга эришмайди. Давлатлар 
орасидаги кучлар мувозанати кўп 
сақланиб тура олмайди. Жануб ва 
Шимол халқлари орасида бўлган 
анъанавий бўлиниш ўзаро боғланган 
дунёда мазмунга эга эмас; худди 
шу нарса Совуқ Уруш сарқитларига 
асосланган тарафкашлик тизимига 
ҳам тегишли.

Қозоғистон мустақилликнинг илк 
кунлариданоқ инсонпарварлик ва 
тинчликсеварлик қадриятларига 
асосланган тинчлик ва яратувчанлик 
билан ривожланиш йўлини танлаган 
эди. Марказий Осиёдаги барча мам-
лакатлар ва халқлар манфаатлари 
ва тақдири муштараклиги ҳамда 
минтақавий ва дунёвий хавфсизлик 
ажралмас эканлигини чуқур тушу-
нишга асосланган ҳолда Қозоғистон 
ўзининг барча халқаро саъй-ҳаракат-
ларини минтақанинг тинчлик билан 
ва барқарор ривожланишини таъ-
минлашга йўналтириб келади.

Танлаш биздандир. Бизни XX аср 
мунозараларини XXI асрга судраб 
олиб келган авлод сифатида эслаш-
лари мумкин, чунончи бу авлод қатъ-
ий қарор танлаш имкониятларини 
четга сурарди, олдинга интилишни 
инкор қилиб, ҳаётдан ортда қолганди, 
чунки ўзи қўллаб-қувватлаган ғояга 
эмас, балки ўзи қарши деб эътироф 
этган нарсага эргашарди. Ёки биз 
жўшқин сувлар ортидаги қирғоқлар-
ни кўра олган, инсонларнинг уму-
мий манфаатларига хизмат қилиш 
учун бирлашган, энг асосийси, ушбу 
ташкилот – Бирлашган Миллатлар 
Ташкилоти номи билан уйғунлашган 
ваъда моҳиятини англатиш учун кел-
ган авлод бўлишимиз мумкин.

Қозоғистон истаётган келажак 
– тинчлик ва фаровонлик келажа-
гидир, унга биз фақат агар бошқа 
барча давлатлар ўз ҳуқуқларига ва 
шу билан бирга, ўз мажбуриятларига 
ҳам эга эканлигини тан олсаккина 
эришамиз. Айнан шундай келишув 
оқибатида маълум натижага эришиш 
мумкин. Бу ҳол халқаро ҳамкорлик-
нинг асосий дастуриламали бўлиши 
керак. Ўйлайманки, дунё халқлари 
ўз фарзандларининг айнан шундай 
келажакда яшашларини истайдилар. 
Шунинг учун биз, ҳукуматларнинг 
халқ иродасини ифода этишини таъ-
минловчи тамойилларни ҳимоя қили-
шимиз керак. 

Биз муҳим паллага етиб келдик. 
Қозоғистон халқаро ҳамкорликнинг 
янги саҳифаси, барча давлатларнинг 
ҳуқуқ ва мажбуриятлари эътироф 
этиладиган саҳифа очишга тайёр. 
Шу боис, танлаган йўлимиз тўғри 
эканлигига ишонч билан ва қадрият-
ларимизга содиқ қолган ҳолда, биз 
барча давлатларни халқларимизга 
жуда муносиб бўлган келажакни бар-
по этиш учун биз билан бирлашишга 
чақирамиз. 

Президентимиз маърузасидан 
келиб чиқадиган, бугун фарзандла-
римизга биз раво кўрадиган келажак 
учун жуда муҳим бўлган тўрт устун 
– ядро қуролларини тарқатмаслик 
ва қуролсизлантириш; тинчлик ва 
хавфсизликни кучайтириш; сайёра-
мизни муҳофаза қилиш; ҳамда барча 
инсонлар учун имкониятлар яратади-
ган дунёвий иқтисодиёт. Тинчликдек 
буюк неъматнинг қадрига етишга 
ҳаракат қилаётган инсонларгина уш-
бу устунларнинг мазмун-моҳиятини 
англай оладилар.

  Алишер СОТВОЛДИЕВ,
Қозоғистон Республикаси 

Парламент С енатининг депутати.

Вилоятимизда ҳам аҳоли билан бе-
восита ва очиқ мулоқотни таъминлаш, 
мавжуд муаммоларни аниқлаш ҳамда 
уларни жойида бартараф этиш юзаси-
дан тизимли ишлар олиб борилмоқда.

Вилоят ҳокими Дархан Сатибалди 
«Халқ овозини тингловчи давлат» 
лойиҳаси доирасида навбатдаги фу-
қаролар қабулини ўтказди. Турли му-
тасадди идоралар раҳбарлари билан 
биргаликда фуқароларнинг мурожаат-
ларини тинглаб, мақбул ечим йўлла-
рини кўриб чиқди. Вилоят раҳбари 
кўтарилган масалаларнинг биронтаси 
ҳам эътибордан четда қолмаслигини 
таъкидлади.

– Аҳолининг фаровонлигини таъ-
минлаш, қулай турмуш шароити яра-
тиш бош мақсадимиздир. Вилоят 
иқтисодиётини ривожлантиришда ма-
ҳаллий аҳолининг таклифлари муҳим 
аҳамиятга эга. Илгари сурилган муам-

мо ва таклифлар баённомага кирити-
лади ва қонун доирасида ҳал этилади, 
– деди Дархан Сатибалди.

Қабулга келган фуқаролар турли са-
воллар билан мурожаат қилишди. Му-
рожаатларнинг аксарияти яйловлар ва 
обикор ерлар, ижтимоий соҳа иншоот-
лари билан боғлиқ. Айрим масалалар 
жойида ҳал этилди.

Ўрдабошилик фуқаро мактаб ва 
тиббиёт пункти бўйича таклифларини 
билдирди, яйловлар, қишлоқ кўчала-
рини ёритиш масалаларини кўтарди. 
Қабулга келган тадбиркор фуқаро 
деҳқончилик учун ер олишда ёрдам 
сўради. Бу борада вилоят раҳбари 
тадбиркорлик фаолиятини йўлга қўй-
моқчи бўлган фуқароларга кўмак кўр-
сатилишини, лекин бунинг учун лойи-
ҳанинг бизнес-режаси тақдим этилиши 
зарурлигини айтди. Ўтрорлик фуқаро 
Талапти қишлоғида спорт майдончаси 

барпо этишни сўради. Унга ижтимоий 
соҳа иншоотлари вилоят бюджети 
имкониятларидан келиб чиқиб, босқич-
ма-босқич бунёд этилаётгани маълум 
қилинди.

Яна бир фуқаро Бўген қишлоғидаги 
обикор ерлар масаласини кўтарди. 
Дархан Сатибалди туман ҳокимига 
асосий ва қўшимча каналларни давлат 
мулкига қайтариш ва “Туран Су” муас-
сасаси таасарруфига ўтказиш бораси-
даги тадбирларни амалга оширишни 
топширди.

Шунингдек, шахсий қабулда мактаб-
ларни тубдан таъмирлаш, йўлаклар 
қуриш, болалар майдончаларини бар-
по этиш, соғликни сақлаш ва коммунал 
хизмат кўрсатиш масалалари муҳока-
ма қилинди.

Таъкидлаш жоиз, вилоят ҳокими 
томонидан туман ва шаҳарларда аҳо-
ли билан учрашувлар, белгиланган 
жадвал асосида шахсий қабуллар 
ўтказилмоқда. Вилоят ҳокими ўринбо-
сарлари «Очиқ ҳокимлик» биносида 
ҳам навбатдаги сайёр қабуллар ўтка-
зиш моқда.

 Вилоят ҳокимининг 
матбуот хизмати.

Қурилиш соҳасида фаолият юритаётган меҳнат фах-
рийси Тойиржон Каримжоновнинг ишбилармон фар-
зандлари, хусусан, Султоннинг саъй-ҳаракатлари билан 
барпо этилган “Life Garden” тўйхонасининг тантанали 
очилиш маросими ўтди. 

Тинчлик – 
буюк неъмат!

Қозоғистон Президенти 
Қасим-Жўмарт Тўқаевнинг 
хорижий давлатларга са-
фарлари ОАВда мунта-
зам равишда ёритилмоқда. 
Улар давомида Юртбоши 
давлат раҳбарлари билан 
учрашиб, халқаро саммит 
ва анжуманларда ишти-
рок этмоқда, Қозоғистон 
манфаатларини жаҳон ми-
қёсида илгари сурмоқда. 
Бундан ташқари, Давлат 
раҳбарининг хорижий са-
фарлари мамлакатлар ўр-
тасидаги иқтисодий, мада-
ний ва илмий алоқаларни 
ривожлантиришга хизмат 
қилмоқда.

Сайёр қабул: ислоҳотларга 
дахлдорлик ҳисси

Мамлакатимизда халқ давлат органларига эмас, балки давлат орган-
лари халқимизга хизмат қилиши керак, деган элпарвар тамойил асоси-
да амалга оширилаётган кенг кўламли ишлар ўз самарасини бермоқда. 
Бу борада жойларда ҳокимликлар ва ташкилотлар раҳбарлари иштиро-
кида ўтказилаётган учрашувлар, сайёр қабуллар муҳим аҳамият касб 
этмоқда.

“Бирлик”да – 
янги тўйхона

Унда “Бирлик” кичик тумани 
ҳокимлиги мутасаддиси Тойир 
Абдувалиев ҳамда вилоят ва 
шаҳар жамоат ташкилотлари 
раҳбарлари Жарилқасин Ази-
ретбергенов, Аскер Абдиханов, 
Базарбай Мусабеков, Тўлқин 
Саидмуродов ҳамда уларнинг 
ўринбосарлари, шунингдек, 
фаоллари Дилмурод Жамолов, 
Илҳом Иброҳимов ҳамда хо-
тин-қизлар кенгаши вакиллари 
иштирок этишди. 

Тадбир шаҳардаги 30дан 
зиёд оила фарзандларига 
мактаб учун турли анжом, ки-
йим-кечак ҳадяси билан уйғун-

лашди. Ҳар бир тадбиркорлик 
иншоотининг очилиши мана 
шундай ибратли ва ҳимматли 
ҳомийлик ила янада файзли бў-
лиши шубҳасиз.

Туркистон – туркий оламнинг 
маънавий пойтахти. Бу яна бир 
карра амалда исботини топди. 
Тўйхона соҳибларига муваффа-
қият тилаймиз.

Р. ҚЎЧҚОРОВ,
Туркистон шаҳар

 ўзбек этномаданият 
бирлашмаси раиси.

Тасвирда: тадбирдан лавҳа.
Ҳ. УБАЙДУЛЛАЕВ

 суратга олган.

БУЛОҚЛАР 
ТИНИҚЛАШИБ ҚОЛДИ

“Тоза Қозоғистон” экотадбири доирасида Тулкибош ту-
мани қишлоқларидаги булоқлар тозаланмоқда.

Шунингдек, туман марказининг ғарбий ёнбағрида жойлашган 
булоқ ҳокимлик ходимлари томонидан тозаланди, давлат хизмат-
чилари Арис дарёси қирғоқларини ҳам ахлатдан тозалашди. 

Тадбирда давлат муассасаларининг икки юзга яқин ходими иш-
тирок этди.

Туман ҳокимининг матбуот хизмати.

Ёднома

Муаллифнинг “Ҳозирги никоҳ 
тўйларида шариатимизга зид одат-
лар ҳам ўрин олмоқда” деган фикри 
ҳам ҳақиқатга яқин. Бунга кўплаб 
мисоллар келтириш мумкин. Ай-
рим жойларда “Тўйга кўпчиликни 
таклиф қилиш”нинг ҳам меъёридан 
ошиб кетаётганлигининг гувоҳи бў-
ляпмиз. Тўй эгалари тўй маросим-
ларига, асосан, “яқин” одамларни 
чақирилиши мақолада ўз аксини 
топмаган. Аксинча, “бойлар”, “кам-
бағаллар”, “бева-бечоралар”ни так-
лиф этилишига эътибор қаратган. 
Мақолада “Отангга айт, тўй қилиб 
берсин” деган фикр қайси юртда, 
қайси авлодда қайд қилинганлиги 
аниқ ёзилмаган. Кейинроқ, “хотини 
қилган тўй эркакка шараф эмас, ор-
номус ҳисобланади”, деган фикрга 
келсак, бу ерда “хотини” деганда 
келин томонидан қилинган тўй эъти-
борга олинган бўлса керак. Аслида 
эса, тўйни хотин эмас келиннинг 
ота-онаси ўтказадику!

“Йиғинларда (тўйларда демоқчи) 
хотин-қизлар ва эркакларнинг ара-
лаш иштирок этиши шариатда...” 
қораланмаган бўлса керак. Саба-
би – бир жамоада ишлайдиган тўй 
иштирокчилари алоҳида алоҳида 
ўтиришмайдику. Отахон газетамиз-
нинг ашаддий мухлиси ва фаол обу-
начимизнинг қуйидаги “Расулуллоҳ 
(с.а.в.) уйланганларида ўша давр 
шароитига мувофиқ никоҳ тўйи қил-
ганлар, деган фикри жуда ўринли 
эканлиги исбот талаб қилинмайди-
ган ҳақиқат. Яна “келин-куёвнинг 
дўст-дугоналарига кўнгилхушлик 
қилиш рухсат берилган”лигини ёзиш 
ҳурматли отахонга осон бўлмаган 
бўлса керак. Мақолада “Аллоҳ тао-
ло буюрган қоидалари” хусусида 
деярли маълумот берилмаган.

“Давр шароитига мувофиқ” ўт-
казилган никоҳ тўйларига бир неча 
мисол келтиришни маъқул кўрдим.

Ўтган асрнинг 50 йилларида 

Иброҳим амакимизнинг ўғли Абду-
малик аканинг никоҳ тўйида “куёв 
сотиш” маросими қуйидагича ўтган 
эди. Куёв жўралар бир гуруҳ, келин 
томон қизлари ва янгалари билан 
лапар айтишиб, куёвни “сотишган”. 
Бундай имтиҳонга ҳар икки томон 
ҳам катта тайёргарлик кўришарди. 
У пайтларда ҳозирги айрим тўйлар-
дагидек бачканаликлар бўлмасди. 
Ортиқча сарф-харажат, исрофгар-
чиликсиз, хурсандчиликда “бор-
борича, йўқ ҳолича” тарзида ўтка-
зиларди. Тўйга таклиф этилганлар 
қариндош-уруғлари ёш оиланинг 
эҳтиёж учун зарур буюм-анжомлар-
ни кўтариб келишарди.

70-йилларга келиб, қишлоғи-
мизда илк бор “комсомол” тўйлари 
ўтказила бошлади. Авваллари “қиз 
базми” маросимида ҳовлида базм 
қилинар, сўнг куёв навкарлар уйда 
келин-қизлари билан биргаликда 
меҳмон қилинарди. “Комсомол” 
тўйига таклиф қилинганлар, куёв-
келин дўст-дугоналари билан бирга-
ликда катта дастурхон атрофида ку-
тилиб, икки ёшнинг қувончига шерик 
бўларди. (У пайтларда тўйхоналар 
йўқ эди). Энди ҳозирги пайтдаги ай-
рим тўйларга тўхталсак.

Ўтган йили шимкентлик бир йи-
гитнинг уйланиш тўйида иштирок эт-
дим. Туркистон шаҳрига йўл олдик. 
Бўлажак қуданинг уйига белгилан-
ган кунда етиб бордик. Уй эгалари, 
қариндош-уруғлари билан бизни 
самимий қарши олдилар. Қизнинг 
яқин қариндошлари билан таниш-
гач, мақсадга кўчдик. Тўй 15-20 
кун оралиғида бўлиши, Туркистон, 
Шимкентдаги каби олди-берди, қиз 
томондаги маъракалар, куёв томон 
йигитлари у ернинг урф-одатларини 
билмаслиги айтилгач, қиз томонда 
никоҳ оши берилиб, никоҳ ўқили-
ши, ЗАГСдан ўтиш ва никоҳ тўйи 
тантанасини Шимкентда ўтказишга 
келишиб олинди. Бу фикримиз қуда 

томондан маъқулланди. Тўй режа 
асосида чиройли ва сермазмун ўт-
ди.

Қадрли ҳамюртлар, тўйлар ҳақи-
даги ўйларимни якунлар эканман, 
эътиборингизга ўзбекнинг буюк 
маърифатпарвар зиёлиси ва шои-
ри, Эркин Воҳидовнинг “Нега япон 
100 йил яшар?” шеъридан қуйидаги 
мисраларни ҳавола этаман.

Нега япон юз йил яшар?
Ўзбек бунча ёшга бормайди?
Чунки япон биздек қоронғу
Саҳар туриб ошга бормайди.
Таъзияда эл кўзи учун
Минг кишилик зиёфат қилмай
Ҳайити йўқ, бел боғлаб уч кун
Шамдай қотиб кўчада турмас.
Гарчи биздан юз бор фаровон
Гарчи биздан юз карра тўқдир.
Тўй харжида юзта бой япон
Бир камбағал ўзбекча бўлмас.
Ҳа, азизлар! Ўзбекни улуғлаш 

шунчалик бўлар. Фурсатдан фой-
даланиб, ўтган асрнинг биринчи чо-
рагидаги Туркистоннинг энг машҳур 
зиёлиларидан бири – Маҳмудхўжа 
Беҳбурдийнинг “Ойна” журналининг 
13-сонида чоп этган “Бизни кеми-
рувчи иллатлар” мақоласида Тур-
кистон халқини кемирувчи иллат-
ларга шундай таъриф берган экан: 
“Бизни туркистонликларни шаҳри 
ва қишлоғи, ёинки, ярим маданий, 
ярим ваҳший синфларимизгача 
истило этиб, бутун тириклигимизга 
сотилган, бизни инқирозга ва таҳли-
каға юмалатурғон тўй ва аза исмин-
даги икки қаттол душманди дерман”.

Беҳбудий томонидан қарийб бир 
аср аввал исрофгарчилик ва бемаъ-
ни тўй ҳамда азаларимиз миллати-
мизни бир кемирувчи иллатларимиз 
эканлиги айтилганди. Шундай урф-
одатларимизга нисбатан газетамиз 
саҳифаларида сизларнинг муноса-
батларингизни ҳам мутолаа қила-
миз, деган умиддаман.

Ҳайитмат МУҲИДДИНОВ.
Сайрам тумани.

Жануб ўлкасида ёз 
фаслини пашшахонасиз 
тасаввур қилиш қийин. 
Пашшахона – пашша ва 
чивин каби қанотли ҳа-
шаротлардан сақланиш 
учун тутиладиган мах-
сус чодир. 

Болалик чоғимда она-
миз бизни пашшадан ҳи-
моя қилиш учун темир 
идишга қуриган тезак 
солиб тутатиб қўярди. 
Асосий шарти – тезак 
ёнмасдан бурқисиб тутаб 
туриши лозим эди. Бир 
неча соат давомида ҳов-
ли узра узлуксиз тутун 
таралиб тургач, пашша 
бу ерга йўламасди. Ста-
тистика маълумотларига 
кўра, пашша ер юзининг 

Антарктида қитъасидан 
бошқа барча ҳудудлари-
да жами 3600дан зиёд 
тури мавжуд. Пашша, ай-
ниқса, норасида гўдак-
ларнинг қонини хуш кў-
ради. 

Мутахассислар пашша 
турли юқумли хасталик-
лар манбаи эканлигини 
эслатиб, ундан сақланиш 
зарурлигини таъкидла-
шади.

Ш. МАДАЛИЕВ.

 Орамиздан яхши си-
фатларга эга қадрдон ва 
азиз бўлган инсон – пада-
ри бузрукворимиз рихлат-
га  кетди.

Гултўра Абдукаримов 
2024 йил 16 июль куни 

оламдан ўтди. У 1946 
йил 1 сентябрда Сайрам 
тумани, Қорабулоқ қиш-
лоғида – деҳқон оиласи-
да дунёга келган. 1952 
йилда Улуғбек номидаги 
мактабда таҳсил олган, 
сўнгра Сталин (ҳозирги 
Ҳамза) номли мактабни 
тамомлаган. Ҳарбий хиз-
матдан сўнг, 1970 йилда 
Нишоной Тўймат қизи 
билан турмуш қуриб, 1 
қиз ва 5 ўғилни вояга ет-
казган. 

Меҳнат фаолиятини 
1970 йилдан Алишер На-
воий номли жамоа хўжа-
лигида комбайнчи сифа-
тида бошлаб, кейин Ман-

кент автобазасида оғир 
юк машинаси ҳайдовчиси 
бўлиб ишлаган отамиз шу 
ердан нафақага чиққан. 

Падари бузрукворимиз 
жамоат ишларида ҳам 
фаол эди, қишлоқда Аҳ-
маров кўчаси маҳалла 
қўмитаси раиси сифати-
да, қишлоқ ҳокимининг 
Фахрий ёрлиғи ҳамда му-
тасадди ташкилотлар-
нинг «Фахрий ҳайдовчи» 
медали ва бошқа қатор 
мукофотлар билан тақ-
дирланган.

Падари бузруквори-
мизнинг охиратлари 
обод бўлсин!

ФАРЗАНДЛАРИ.

С. Ҳамроҳ:
– Менимча, тўй 

дабдабали бўлиши 
керак. Умрида бир 
марта бўлади тўй. 
Қадимдан эл-юрт-
га ош бериб келин-
ган тўйларда. Их-
чам тўй ўтказиш 
ўзбекчиликка тўғри 
келмайди. Исрофсиз 
тўй ўтказишга ча-
қираётган одамлар-
нинг деярли барчаси 
ўз даврида дабдабали тўй ўтка-
зишган. Бу ахир иккиюзламачи-
ликку. Тўй туфайли қариндошлар 
бир-бири билан учрашади, ўрта-
да меҳр уйғонади. Имом Бухорий 
ва Имом Муслим ривоят қилган 
ҳадисда Расулуллоҳ соллаллоҳу 
алайҳи ва саллам марҳамат қила-
дилар: “Силаи раҳм қилмаган, яъни 
қариндошларидан алоқани узган 
одам жаннатга кирмайди. Силаи 
раҳм доимий борди-келди эмас, 
балки узоқлашиб кетган қариндош 
ҳолидан хабар олишдир”. Демак, 
борди-келди қилмай қўйиш киши-
нинг жаннатдан маҳрум бўлишига 
сабаб бўлар экан. Ҳадисга мувофиқ 
борди-келди йўлга қўйилмай узоқ-
лашиб кетилган қариндошимиз-

никига боришимиз, борди-келдини 
йўлга қўйишимиз лозим экан. Мана 
шу борди-келдини йўлга қўйиш 
учун тўйларимиз кўприк вазифаси-
ни ўтамоқда. 

Б. Содиқ:
– Қачонки одамлар ўзларини та-

нишса, бировлар билан иши бўлма-
са, ортиқча дабдабанинг бефойда 
эканини тушуниб етишса, ҳеч қан-
дай қарор ҳам, ҳеч қанақа чеклов, 
назоратнинг ҳам кераги бўлмайди. 
Ўша дабдабаларга кетадиган маб-
лағга ҳаёт давомида керак бўла-
диган турмуш ва кундалик ҳаётда 
зарур маиший техникалар олинса, 
менимча маъқул бўлади. Шунинг 
учун, менимча, 100 дан 120 кишига-
ча бўладиган тўй ихчам чиройли ва 
файзли бўлса керак.

И. Кенжаев:
– Топганингиз тўйга буюрсин, 

дейишадику. Ихчам тўй бу – тўй 
эмас! Биз серуруғ халқмиз. Барчада 
қариндош-уруғ, жамоа, дўст-биро-
дар, маҳалла, қўни-қўшни ва қуда 
томон бор. Энди ҳисоб-китобни 
ўзингиз қилиб олинг. Инсонга умр 
бир марта берилади, тўй ҳам 
ҳаётда бир марта ўтказиладиган 
муҳим тадбир. 

Д. Қодиров:
– Топганига тўй қиламан деб 

шўрлик ўзбек ўзини ўтдан чўққа 
уриб, пуч орзу-ҳавасни деб хаста 
боласига дори-дармон олиб берол-

маса, йиллаб кўксида дард 
босиб юрган аёлини жарро-
ҳи қилдиролмаса, ўқийман 
деган боласига пул тўлол-
маса, натижада битта дар-
дига мингта қўшилиб узоқ-
узоқларга ишлагани кетиб, 
оиласидан йироқда тавак-
калчиликда юради-да. Бидъ-
ат, иллат ва кўр-кўрона 
урф-одатлар охир-оқибат 
бизни халқ сифатида тикка 
бўлишимизга йўл қўймайди. 
Шунисига ачинасанда. 

М. Юсупова: 
Яқин қариндошларсиз, айниқса, 

амма, хола, тоға, амакиларсиз тўй 
қилиб бўлмайди. Тўйга айтилмаса, 
ўзаро меҳр-оқибат йўқолади. Ас-
лида фарзандларимизнинг бахтли 
оила қуриши учун дабдаба шарт 
эмас. Уларга ҳамма шароитни му-
ҳайё қилиб қўйишимиз ҳам нотўғ-
ри. Уларнинг ўзигаям иш қолиши 
керак-ку! Шунда улар ҳам ўзлари 
учун интилади, бекорчиликдан но-
маъқул ишларни қилмайди. Хуллас, 
болаларимиз учун сипороқ бўлгани-
миз яхши. Ўзимизни қийнаб ҳамма 
нарсасини тайёрлаб берганимиз 
билан кутганимиздек бўлмаслиги 
мумкин.

С. МИРЗО.

ÀËÂÈÄÎ, ÎÒÀÆÎÍ!

«Жанубий Қозоғистон» вилоят газетасида фаол муаллиф Жу-
мадулла Абеновнинг тўйларни исрофсиз ўтказишга даъват этган 
мақоласи чоп этилиб, газетхонлар ўз фикр-мулоҳазаларини билди-
ришмоқда. 

Газетада чоп этилаётган бу каби мақолалар орқали тўйлар ҳақидаги 
юз йиллик ўйларимиз бугун ечим топмоқда, демак, мунозара таҳсинга ло-
йиқ, ихчам, камхарж тўй қилиш билан биз елкамизда юк бўлиб келаётган 
ортиқча сарф-харажатлардан қутулишимиз мумкин.

«Тўйларимиз қандай ўтиши керак?» мавзуидаги сўровнома Facebook 
ижтимоий тармоғининг «Халқ билан мулоқот» гуруҳига жойлаштирилгач, 
кўпгина янгидан-янги фикрлар қалқиб чиқди. Юзлаб одамлар ўзлари-
нинг изоҳларини ёзиб қолдиришди. Изоҳ қолдирганларнинг ярми ихчам 
тўйларни маъқул кўришган бўлса, тахминан 40 фоизига яқини қавми-қа-
риндоши кўп ҳисобланадиган халқимиз учун дабдабали тўйларни ёқлаб 
чиқишган.

Ушбу фикрларнинг эътиборга моликларини ҳавола қиламиз:

ЮЗ ЙИЛЛИК 
ЎЙЛАРИМИЗ 
БУГУН ЕЧИМ 

ТОПМОҚДА

“Жанубий Қозоғистон” ви-
лоят ижтимоий-сиёсий газета-
сининг 20 июль кунги сонида 
Жумадулла Абенов қаламига 
мансуб “Шариат ва тўй одо-
би” мавзусидаги мақолани 
ўқиб, никоҳ тўйи, келин-куёв 
зиммасидаги вазифаларга 
оид фикр-мулоҳазалардан 
баҳраманд бўлдим.

Янa қадриятларим гa қайтиб...
Акс-садо

Қизиқарли маълумотлар

Хотира

Пашшахона – ҳашАрОтлардан 
ишончли муҳофаза

Дарҳақиқат, икки йил муқаддам олам-
дан ўтган олий тоифали шифокор, 
Баҳодир Ҳабибулла ўғлининг хотираси 
барчамиз учун азиз ва қадрлидир. Фаол 
обуначимиз, “Жолаушы” МЧБ муасси-
си Рахим Кўлбайули шаҳардаги улкан 
тантаналарда Баҳодир Ҳабибуллаевга 
самимий эҳтиром кўрсатиб, эъзозлага-
нининг гувоҳи бўлганман. 

Қирғизистоннинг Иссиқкўл минтақа-
сида ўтган халқаро офтальмологлар 
анжуманига раислик қилган, А. Яссавий 
номидаги халқаро қозоқ-турк универси-
тети қошидаги тиббиёт клиникасидаги 
кўз хасталиклари бўлимидаги фаолияти 
учун “Алтын дəрігер” мукофоти билан 
тақдирланган Б.Ҳабибуллаев ҳаётда 
маданиятли ва ўз касбига масъулиятли 
инсон эди. Икки йил муқаддам, баҳор 
фаслида “Жанубий Қозоғистон” – Ҳар 
бир хонадонга!”, деб номланган “Туркис-
тон – Сайрам – Шимкент – Арслонбоб” 
йўналишидаги сайёр тадбирида фаол 
иштирок этган Баҳодир ака ҳурматга ло-
йиқ фидойи инсон эди. 

Вафотидан анча аввал газетага 
берган мусоҳабасида Совет Иттифо-

қи тарқалиш арафасидаги таҳликали 
1990 йили Шимкентда давлат раҳбари 
Н. Назарбаев иштирокида ўтган вилоят 
фаоллар йиғилишига иштирок этгани, 
унда ҳуқуқшунос Ирисқул Айметовнинг 
Н. Назарбаевга ўзбекча газета очиш тўғ-
рисидаги мурожаати ҳақида ҳаяжон ила 
гапириб бергани ёдимда. Н. Назарбаев 
саволни диққат билан тинглагач, албат-
та, ижобий ҳал қилишга ваъда бергани-
ни ҳам таъкидлади. Мана, 33 йилдирки, 
Мустақиллик тенгдоши “Жанубий Қозо-
ғистон” чоп этилмоқда.

Фаол муштарийларимиздан бири 
Иброҳим Отажоновнинг мурожаатига 
биноан шифокорлар, раҳбарлар, депу-
татлар ҳамда Б. Ҳабибуллаевни яхши 
билган барча инсонлар иштирокида 
нуфузли комиссия тузилиб, масалани 
муҳокама қилиш, сўнгра мутасадди 
ташкилотларга ёзма мурожаат қилишга 
қарор қилдик. 

Ш. МАДАЛИЕВ.

Тасвирларда: Б. Ҳабибуллаев; Баҳо-
дир ака ҳамкасблари билан Шимкентда 
Н. Назарбаев билан учрашув чоғида.

ÒÓÐÊÈÑÒÎÍËÈÊ ØÈÔÎÊÎÐËÀÐ 
ÑÀÐÄÎÐÈ ÝÄÈ

Таҳририятга мурожаат қилган 
Туркистон вилоятининг ибратли 
фуқароси, фаол обуначимиз, Юг-
нак қишлоқ ўзбек этномаданият 
бирлашмаси раиси, техника фан-
лари номзоди Иброҳим Отажонов 
ҳамқишлоғи, таниқли кўз шифо-
кори, Туркистон туман тиббиёт 
бирлашмасига самарали раҳбар-
лик қилган, муносиб шогирдлар 
тайёрлаган фахрий фуқаро Баҳо-
дир Ҳабибуллаев номини мармар 
лавҳага битиб, ўзи раҳбарлик 
қилган шифо маскани деворига 
ўрнатишни таклиф қилди. 



ЁЛҒИЗЛИК МЕҲНАТ БОЗОРИГА 
ҲАМ ҚАТТИҚ ТАЪСИР ҚИЛАДИ

Кўпгина руҳшунослар ёлғизлик 
– фаровонлик кушандаси деб ҳисоб-
лашади. Инсон ўз ҳаётидан қанчалик 
мамнун бўлса, у шунчалик яхши иш-
лар экан. Шунингдек, ёлғизликни ҳис 
қиладиганлар сони кўпайган сайин 
бутун жамиятда қийинчилик туғила-
вераркан. Масалан, бу ҳолат узоқ 
вақт давомида жисмоний ва руҳий 
саломатликка жиддий таъсир қила-
ди. Ёлғизлик туфайли келиб чиқади-
ган жуда кўп касалликлар мавжуд: 
ташвишланиш ёки асабийлашишдан 
юрак-қон томир тизимининг бузили-
ши ва ҳатто, барвақт ўлим. Умуман 
олганда, ёлғиз одамлар ўз ҳаётидан 
норози бўлганидан кўпинча ўлимни 
танлашади. Ёлғизлик организмнинг 
умумий ҳолатига қараб, мия ва 
бошқа ички органлар «эскириши»ни 
тезлаштиради ҳамда ўлим хавфини 
50-70 фоизга оширади.

Яна ёлғиз одамлар кўпроқ спиртли 
ичимликлар истеъмол қиладилар ва 
чекадилар.

Иқтисодий таназзул одамни ёлғиз-
ликка мойил қилаётган экан. Ўз нав-
батида, узоқ вақт ёлғиз қолган инсон 
жамиятга камроқ ишона бошлайди, 
ноанъанавий сиёсий қарашларга 
кўпроқ риоя қилади ва фитналарга 
ишонишга тайёр бўларкан. Меҳнат 
жамоаларида ўтказилган тадқиқот-
лар ёлғиз одамлар касаллик ёки 
тушкунлик туфайли ишда тез-тез йўқ 
бўлиб, унумдорлиги бошқаларга нис-
батан пастлигини исботлаган. 

Бундан ташқари, интернет туфай-
ли уйда қолиб ишлаш, онлайн харид 
қилиш, бир томондан, рақамли аср-
нинг шубҳасиз афзалликлари бўлса, 
аммо бошқа томондан, улар ижти-
моий изоляция хавфини оширмоқда. 
Жонли алоқа танқис бўлган одамлар-
нинг иммунитети заиф, улар вирусли 
инфекциялар ва саратон касаллиги-
га, юрак хуружи, инсульт ва хотира 
бузилиши каби хавфли дардларга 
кўпроқ чалинади. Руҳий муаммолар 
ҳақида гапирмаса ҳам бўлади.

75 ёшли Муборак опа ҳашаматли 
ва ҳамма қулайликларга эга уйда ис-
тиқомат қилади. Пенсияси ҳам яхши, 
вақтида озиқ-овқат маҳсулотлари 
харид қилишга, коммунал хизматлар 
учун ҳақ тўлашга ҳеч кимдан қарз 
олмайди. Кийинишда камчиликлари 
йўқ. Сўнгги русумдаги либосларни 
харид қилади, диди зўр. Хуллас, бир 
қарашда кекса аёлниннг муаммолари 

йўқдек гўё. Лекин... 
– Ёлғизлик деган бало мени адойи 

тамом қилди. Оғримаган куним йўқ. 
Бир кун юрагим оғриса, бир кун бо-
шимни кўтара олмайман. Зериксам, 
уйда майда-чуйда ишларни қиламан, 
китоб ўқийман, телевизор кўраман, 
телефон билан бандман. Лекин, 
ростини айтсам, биттаси татимайди. 
На овқатга иштаҳа бор, на интернет-
га. Ҳайит байрамларида бўғирсоқ 
пиширгим келди, лекин кимга?, дея 
пиширмадим. Аммо қаттиқ хафа бўл-
дим. Қўшниларимнинг ўғил-қизлари, 
неваралари совға-саломлари билан 
буви-буваларини табриклашганини 
кўриб, ичимдан зил кетди. Қанийди... 
Ўзимни бир нималар билан овутдим, 
лекин барибир бўлмади, “Тез ёрдам” 
чақириб, касалхонада ётиб қолдим. 
Юрагим хуруж қилибди. Шифокорлар 
хайрон. Нима сабабдан оғриганимни 
тушунишмади, оғир нарса кўтарма-
дим, ёқмаган овқат емадим, ҳеч ким 
билан уришмадим. Сабабини эса 
ўзим жуда яхши биламан, мен яккаю 

ёлғизман. Ҳеч кимга керагим йўқ. Ўғ-
лим олисда, қизим катта хонадон ке-
лини, ҳадеганда рухсат тегавермай-
ди. Қариндош-уруғларим ҳам деярли 
қолмади. Ёлғизлик қурсин, яшагим 
келмаяпти...

Ҳа, кекса аёлнинг дарди ёмон – у 
даҳшатли ёлғизлик.

Бугунги кекса авлоднинг бир ва-
кили шундай деса, ҳаётдан сўниб 
бораётган ёшлар ҳам орамизда кў-
паймоқда. 

Эътибор беринг, ёлғиз ва чорасиз 
қолган инсонлар орасида ўз “дунёси”, 
яъни уяли телефони билан яшаёт-
ган ёш-яланг кўп. На дугона-дўст, на 
меҳрибон бир қариндош бор олди-
ларида. 

 Энди бир хил ҳолатларда ёлғиз 
қолишни ижобий баҳолаймиз, албат-
та. Масалан, у илҳом манбаи бўлиб, 
якка қолганда зўр мусиқа яратилади, 
мақола ёзилади, расм чизилади ва 
ҳоказо. Лекин, ҳаётда бирорта меҳ-
рибон одам топа олмай, дардини 
айтадигани йўқлигидан ёлғизликка 

мубтало бўлган одам бунга мисол 
эмас-да.  

– Ёшим 18да. Коллежда бирга 
ўқийдиган курсдошларимни деярли 
танимайман. Танишни истамайман 
ҳам. Қандайдир қўрқув бор улар 
билан яқинлашишга. Вақтимни кўп-
роқ телефон билан ўтказишни яхши 
кўраман. Шу хавфсизроқ туюлади 
менга. Яқинда тобим бўлмай, по-
ликлиникага бордим, организмда 
асаблар толиққан, иммунитет паст, 
хотира заиф, кўзнинг кўриши ночор, 
деган хулосани эшитдим. Дори-дар-
мон билан яна табиат қўйнига чиқиш-
ни, рақс тушишни, меҳрибон дўстлар 
орттиришни маслаҳат беришди. 

Уйимизда чамандек очилган гул-
лар, бутали ва манзарали дарахтлар 
ўсиб ётибди. Ишонасизми, бирорта-
сидан кайфиятим чоғ бўлмайди. Кол-
лежда спорт ва маданият тўгарак-
лари бор, бирортасига боргим йўқ. 
Тезроқ уйимга етиб олсам-у, хонамда 
ёлғиз, ҳеч билан мулоқот қилмасдан, 
фақат телефонимни томоша қилсам, 
бас. Ота-онам ҳам мендан норози, 
нима қилай, улар билан ҳам кўриш-
гим келмайди...

Бу қизнинг ҳиссиётлари яқинла-
рингизда кузатилмаяптими, албатта, 
бор. Атрофимда шундай одамови, 
камгап, ҳиссиётлари суст ёшларни 
кўрсам, дарҳол ўша суҳбатдош қиз 
кўз олдимда гавдаланаверади.

– Қизчамнинг ёши 4да. Дастлаб 
унда бирорта касаллик аломатла-
рини сезмадик. Уни хаста деб ҳам 
ўйламайсиз. Танаси соғлом, овқатла-
ниши ҳам жойида. Фақат, ўсган сайин 
болада лоқайдлик ва одамовилик 
ҳисси кучайиб бормоқда. Сўз бой-
лиги ниҳоятда оз, сўзлаш қобилияти 
деярли ривожланмаган, энг ёмони, 
ёлғизликни яхши кўради. Жамиятдан 
бутунлай четлашиб қолаётгандек 
гўё. Ҳеч бир бола билан ўйнамайди, 
фақат ўзи ўйнайди. Дўхтирлар ау-
тизмнинг бир шакли дейишмоқда...

Ҳа, ёлғизлик деган дарднинг са-
баблари кўп. Кимдир меҳрга ташна, 
биров билан гаплашиб ўтиргиси 
келганидан касал бўлмоқда, кимдир 
интернет, телефон туфайли “ҳаётдан 
узилган”, кимдир эса туғма дард таъ-
сирида ёлғиз. 

Имкон топсак, уларни қўллаб-қув-
ватлайлик, мадад бўлайлик, ёлғиз-
лик жуда ёмон дард, бундан фориғ 
бўлайлик.

 Н. МАВЛОНОВА.     

Сўнгги пайтларда ёлғизлик деган дард эътиборимни тортмоқда. 
Жамиятимизда маҳкам ўрнашиб қолган фикр – фақат кекса авлод 
кўпинча ёлғизлик дардига мубтало деган тушунчанинг хатолигига 
амин бўлиб бормоқдаман. Бугунги кунда ёшларимиз ўртасида ҳам 
ёлғизликнинг азобини чекаётганлар етарли. Қуйида бунга мисол бор. 
Ҳозирча, бир фактга эътиборингизни қаратмоқчиман.

Интернет саҳифаларида қизиқарли бир маълумотга кўзим тушди. 
Шу кунларда бутун дунё бўйича немис халқи ёлғизликдан азоб че-
каётган экан. Ҳа, жаҳонга ўзининг темирдек тартиб-интизоми ва маш-
ҳур техник ютуқлари билан танилган халқ ёки миллат бу ҳақда бонг 
урмоқда.

4 №83 (3429), пайшанба, 
1 август 2024 йил.
Janubiy.kz Инсон ва жамият

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.
Кентов, Сўзоқ – Рўзиохун МАДАЛИЕВ. +7708-824-20-97.
Тўлебий – Баҳорой ДЎСМАТОВА. 8(72547) 6-07-16. 
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 11200 ну с ха.“ERNUR-print” МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
1864. Навбатчи муҳаррир: Мунира САЪДУЛЛАЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – 
Бош муҳаррир учун

Муроджон АБУБАКИРОВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

 Обуначиларимиз орасида  Давлат мукофотига тавсия қилинган асар

Буюк Ипак йўли бўйида жойлашган, Иттифоқ 
даврида Туркистон минтақасида пахта етиш-
тириш бўйича ўзига хос марказга айланган, 
чорвачилик, боғдорчилик, деҳқончилик бобида 
юксак натижаларга эришган Эски Иқон қишло-
ғининг тарихи улуғ. Муболаға эмас, қишлоғимиз 
ҳақида Қозоғистон раҳбарлари Динмухамед 
Қўнаев, Нурсултан Назарбаевлар бободеҳқон-
ларимиз ҳимматию меҳнати ҳақида ўз мулоҳа-
заларини баён этишгани барчамиз учун фахр 
ва ифтихор. 

Тарих ва маънавият муштарак тушунчалар. Иқон-
нинг довруғи достон патир-нонлари тарихининг ўзи 
бир китобга мавзу. Қишлоғимиздаги мактаблар та-
рихи, уларда ёш авлодга таълим-тарбия берган заҳ-
маткаш устозлар, маданият, спорт, соғликни сақлаш, 
қишлоқ хўжалиги, миришкор деҳқонлар ва чорвадор-
лар ҳақида китоблар битса арзийди. 

Биз шу қишлоқнинг кекса зиёли авлод вакиллари 
сифатида маънавият, тарих, ёш авлод тарбияси ва 
нурли келажак мавзулари борасида бор билим, таж-
рибамиз ва хотирамиздаги тарихни баҳам кўришга 
тайёрмиз.

Айниддин АБУБАКИРОВ,
Ирисқул АББОСОВ,

Туркистон вилоятининг 
ибратли фуқаролари.

ЁРҚИН 
КЕЛАЖАК САРИ! 
Мана шу ном билан Қорабулоқ 

қишлоғида ёшлар анжумани иккинчи 
бор ўтказилди. Қишлоқдаги фаол, ил-
ғор ва интилувчан ёш йигит-қизларни 
тўплаган ушбу анжуманнинг мақсад-
лари – муваффақиятли ёшлар жам-
ланган муҳитни барпо этиш, билимли 
ёшларни кўпайтириш, Қозоғистон ва 
хориждаги нуфузли ОЎЮда ўқишга 
жалб этиш, Ал-Бухорий номидаги 
мактабда ўқитиладиган фанлар ва 
махсус билимлар ҳақида маълумот 
бериш эди. 

Тадбирда Ал-Бухорий номли мактаб 
ва бир қатор ташкилотлар билан ўзаро 
ҳамкорлик ҳақидаги меморандумлар 
имзоланди. Булар – Туркистон вилоят 
таълим бошқармаси қошидаги қўшимча 
билим бериш маркази, Y-PEER Қозоғис-
тон кўнгиллилар ташкилоти, NOVA EDU 
Халқаро билим маркази, А. Яссавий но-
мидаги халқаро қозоқ-турк университети-
нинг физика кафедрасидир. Шунингдек, 
анжуманга “Nik” ўқув марказида билим 
олган ва бугунги кунда жаҳоннинг нуфуз-
ли олий ўқув юртларида таҳсил олаётган 
талабалар ҳам ташриф буюришди. Улар-
нинг чиқишлари ёшларда катта қизиқиш 
уйғотди. 

Дарвоқе, шундай иқтидорли талаба-
лардан Севинч Абдусаматова Жанубий 
Кореядаги университетда учувчилик 
касбини ўзлаштирмоқда. Мадина Мирза-
тоева эса бир йил давомида Назарбаев 
Университетининг тайёрлов курсида таҳ-
сил олиб, қатор хориж университетлари-
га ҳужжат топширган. У Қатардаги олий 
ўқув юртини танлаб, компьютер техноло-
гиялари соҳасидаги ўқишни танлади. 

Яқин келажакда бундай ёшлар сафи 
янада кенгаяди. Негаки, “Дарын”, “НИШ”, 
“БИЛ” мактаблари таълим тизимига яқин-
лашган услубда фаолият юритадиган 
Ал-Бухорий номли мактаб иқтидорли 
ёшларни тарбиялаб, камолга етказишга 
бел боғлади.

Тадбир давомида кўнгиллилар ёшлар 
учун тренинг ўтказишди, А. Яссавий но-
мидаги ХҚТУ олимлари махсус тайёрла-
ган кўргазмасини намойиш этишди, ан-
жуман сўнггида меҳмонлар учун лотерея 
уюштирил ди.

“Жанубий Қозоғистон” 
мухбири. 

Эски Иқон – 
тарихи улуғ 

қишлоқ

Тарих фанлари доктори, профессор 
Турсунов ва Қозоғистон Ёзувчилар 
уюшмаси аъзоси Суннатулла Акромов 
олиб борган тадбир аввалида туркис-
тонлик болалар шоири, Қозоғистон ва 
Ўзбекистон Ёзувчилари уюшмалари 
аъзоси Эрназар Рўзиматов эзгу ният 
билдириб, дуои фотиҳа қилди. 

Анжуманда сўз олган ўзбекистонлик 
олим, педагогика фанлари доктори, 
профессор Қозоқбой Йўлдош, Қозо-
ғистон халқи Ассамблеяси аъзоси, жа-
моат арбоби Асили Ўсмон қизи, Тата-
ристон Ёзувчилар уюшмасининг раиси, 
Давлат мукофоти совриндори, депутат 
Ркайл Зайдуллаев, қирғизистонлик 
олим, академик Абдилдажан Ахмата-

лиев, бошқирдистонлик болалар оқи-
ни, Давлат мукофоти совриндори, 
депутат Зулфия Юнисова ва бош-
қалар Қозоғистон Ёзувчилари уюш-
маси аъзоси Долимжон Сайфуллаев 
томонидан ўзбек тилига ўгирилган 
китоб ҳақидаги фикр-мулоҳазаларини 
билдириб, Қулбек Ергўбекнинг туркий 
тилли давлатлар адабиётини тадқиқ 
қилиш ва ўрганишдаги кенг қамровли 
фаолиятини алоҳида таъкидлади-
лар. Жумладан, туркшунос олимнинг 
“Инсоннинг бир қувончи фарзанд 
эрур...” китоби Абай номидаги Давлат 
мукофотига муносиб экани эътироф 
этилди.                                            

Тадбир сўнгида Қозоғистон Ёзув-
чилар уюшмаси бошқаруви аъзоси 
Абдираҳим Пратов қозоқ ва ўзбек 
адабий алоқаларини мустаҳкамлаш-
даги самарали фаолияти учун Қулбек 
Ергўбекка “Ижодкор” адабий бирлаш-
масининг Носир Фозилов номидаги 
адабий мукофотни тақдим  этди. 

Анжуман иштирокчиларининг як-
дил қарорига кўра, Қ. Ергўбекнинг 
“Инсоннинг бир қувончи фарзанд 
эрур...” китоби Абай номидаги Давлат 
мукофотига тавсия қилинди.

З. МЎМИНЖОНОВ.
Тасвирларда: тадбирдан лавҳа-

лар.

ХАЛҚАРО 
АНЖУМАН ЎТДИ

Туркистон шаҳридаги “Туркий тилли халқлар кутубхонаси”да вилоят Қозоғистон халқи Ас-
самблеяси шафелигида филология фанлари доктори, профессор Қулбек Ергўбекнинг “Инсон-
нинг бир қувончи фарзанд эрур...” номли китобини Абай номидаги Давлат мукофотига тавсия 
этишга бағишланган халқаро анжуман ўтди.

 Муаммо


